
Annotatsiya: Ushbu maqolada O„zbekiston to„qimachilik sanoatida xomashyodan 

tayyor mahsulotgacha ishlab chiqarishni kengaytirish bo„yicha amalga oshirilayotgan 

islohotlarga oid ma‟lumotlar keltirilgan. Shuningdek, toʻquvchilik korxonalarida mavjud 

dastgohlarning assortimentlik imkoniyatlaridan keng foydalanish va shu asosda geometrik 

naqsh- li gazlamalar ishlab chiqarishni asoslashga oid ilmiy tadqiqotlar tahlil qilingan. 

“SUN TEX” MChJda mavjud Itema firmasining R9500 toʻquv dastgohlarida yoʻl-yoʻl 

naqshli toʻqimalar ishlab chiqarish uchun oʻrilishlar loyihalandi. Zamonaviy toʻquv 

dastgohining homuza hosil qilish mexanizmi, koʻp rangli mexanizmi va elek- tron toʻqima 

rostlagichlari texnologik imkoniyatlari aso- sida turli chiziqli zichlik va turli tolali tarkibdagi 

arqoq iplaridan foydalanib, sinov namunalari ishlab chiqariladi. Kimyoviy tolalardan 

tayyorlangan ko„ylak, ko„ylak- kostyum va kostyum matolari uchun GOST 29223-91 xalqaro 

standartida belgilangan talablarga prototi- plarning ishlash xususiyatlari va muvofiqligi 

o„rganildi.  

Kalit so‘zlar: to„qimachilik sanoati, zamonaviy toʻquv dastgohi, assortimentlik 

imkoniyatlari, koʻn- dalang yoʻl-yoʻl naqsh, taxtlash ko„rsatkichlari, polyester, o„rilish, 

toʻqima, mustahkamlik, yemirilishga chidamliligi, havo o„tkazuvchanlik. 

 

Jahon toʻqimachilik sanoatida turli xil kiyim-kechak va buyumlarga boʻlgan talabning 

ortib borishi hamda ushbu talablarni amalga oshirishda yangi texnika va texnologiyalarni 

qoʻllash masalalariga alohida e‟tibor qaratilmoqda. Global toʻqimachilik bozori ma‟lu- 

motlariga koʻra, jahon toʻqimachilik bozorining hajmi 2023-yildan 2030-yilgacha yillik 

(CAGR) 7,6 %ga oʻsishi kutilmoqda. Bu koʻrsatkich O„zbekiston Respublikasi Prezidenti- 

ning 2022-yil 21-yanvardagi “To„qimachilik va tikuv-trikotaj korxonalarida chuqur qayta 

ishlash va yuqori qo„shilgan qiymatli tayyor mahsulotlar ishlab chiqarishni hamda ularning 

eksportini rag„batlantirish chora tadbirlari to„g„risida”gi PF-53-sonli farmonida nazarda 

tutilgan toʻqimachilik sanoati mahsulotlarini ishlab chiqarishda nafaqat texnologik 

jarayonlarni toʻgʻri tashkil etish, shuningdek, ishlab chiqariladigan mahsulotlarni loyihalash 

va sifat koʻrsatkichlarini bashoratlash bilan bevosita bogʻliq. Jumladan, mahsulot sifati va 

raqobatbardoshligini ta‟minlashda uning tashqi jozibadorligiga erishish, amaldagi standartlar 

talablariga mos sifat koʻrsatkichlarini ta‟minlash, xomashyodan samarali foydalanish, 

texnologik jarayonlarni takomillashtirishda jihoz va uskunalarning texnologik 

imkoniyatlaridan unumli foydalangan holda, toʻqima matolari sirtida yoʻl-yoʻl naqsh hosil 

qilish masalalarini hal etish orqali toʻqimachilik sanoatini yanada rivojlantirishga alohida 

e‟tibor qaratilmoqda. Toʻqimachilik matolari ishlab chiqarish tajribasida yangi 

assortimentdagi geometrik naqshli matolar ishlab chiqarish, mahalliy tabiiy tolalarni chuqur 

qayta ishlash hiso- biga ulardan foydalanish koʻlamini kengay- tirish, shuningdek, toʻquv 

dastgohlarining texnologik koʻrsatkichlarini tahlil qilish, geometrik naqshli gazlamalarda turli 

oʻlchamdagi naqsh shakllantirishga oid ilmiy tadqiqotlar olib borilmoqda. Ushbu yoʻnalishda, 

jumladan, toʻquv dastgohi assortimentlik imkoniyatlaridan samarali foydalanish yoʻllarini 

qidirish, yangi oʻrilish turlarini taklif etish va sifat koʻrsatkichlarini tadqiq etish yoʻli bilan 

matoning iste‟mol xususiyatlarini yaxshilashga doir tadqiqotlar ustuvor hisoblanmoqda. 

Shuningdek, yoʻl-yoʻl naqshli gazlamalar ishlab chiqarishda tanda va arqoq iplarini toʻquv 

dastgohiga taxtlash koʻrsatkichlari hamda ularning naqsh oʻlchamlariga ta‟sirini aniqlash 

dolzarb vazifalardan sanaladi. Toʻqima hosil qilishda oddiy qoʻl dastgohlaridan eng 

zamonaviy dastgohlargacha, asosan, 3 ta texnologik jarayon: homuza hosil qilish – Shedding, 

arqoqni homuza ichiga kiritish – Picking, arqoq ipini toʻqima chetiga jipslashtirish va mato 

hosil qilish – Beatingup (Baymuratov & Daminov, 2016) amalga oshiriladi. Professor E.Sh. 

Alimboyev va shogirdlari tomonidan olib borilgan tadqiqotda (Alimboyev, et al., 2012) 

barcha toʻquv dastgohlari toʻqimaning shakllanish tamoyiliga qarab, uzluksiz va davriy 

toʻquv dastgohlariga boʻlinishi keltirilgan. Toʻqima davriy shakllanadigan toʻquv 

dastgohlarining turlari koʻp boʻlib, ular turli koʻrsatkichlariga qarab tasniflanadi. Homuzaga 

arqoq tashlash usuli boʻyicha toʻquv dastgohlari mokili va mokisizga boʻlinadi. Mokisiz 

toʻquv dastgohlari mitti arqoq tashlagichli (mitti mokili), rapirali, pnevmatik, gidravlik va 

aralash usulda arqoq tashlovchi dastgohlar boʻlishi mumkin. Hindistonlik taniqli olim S. 

Maity va boshqalarning toʻquvchilik ishlab chiqarishda rapirali dastgohlarning oʻrni va 

ahamiyatiga doir tadqiqotlarida (Maity & Singha, 2012) rapirali dastgohlarning tezligi juda 

yuqoriligi va toʻqima assortimentiga juda tez moslashishi toʻgʻrisida soʻz boradi. Shuningdek, 

keyingi yigirma yil ichida rapirali toʻquv dastgohlari juda tez sur‟atlarda 

takomillashtirilganligi, bu dastgohlar paxta tolali, ingichka va dagʻal jun tolali, ipak tolali, 

sintetik tolali iplardan yuqori sifatli matolar ishlab chiqarayotganligi bayon etilgan. Bugungi 

kunda rapirali dastgohlar 8 shodali pozitiv kulachokli, 12, 20, 24 ta elektron shoda koʻtarish 

katetkali yoki 20 000 tagacha ilgakka ega elektron boshqariladigan jakkard mashinalari bilan 

jihozlanishi (Jadhav, 2007) mumkin. Bu turdagi dastgohlari tigʻ boʻyicha turli xil taxtlash 

kengligiga ega. Arqoq boʻyicha yuqori rapportli oʻrilishlarni hosil qilish va 12 xilgacha 

koʻrsatkichlari bir-biridan farqli arqoq ipilarini homuzaga tashlash imkoniyati mavjud. Ushbu 

toʻquv dastgohlarida toʻqima milkini shakllantirishning yangicha usullari tatbiq etilgan. 

Shuningdek, keng assortimentdagi koʻylakbop, kostyumbop, sanoatbop yoki qoplamali, 

texnik maqsadlarda foydalaniladigan, sirt zichligi 500 g/kv.m.gacha matolar ishlab chiqarish 

imkoniga ega (Adanur, 2001). Zamonaviy rapirali toʻquv dastgohlarida arqoq rangini tanlash 

mikroprotsessor bilan (Baolin, 2002) boshqariladi. Arqoq tashlashning maksimal tezligi 1620 

m/min. boʻlib, 0,77 teksdan 3333 teksgacha arqoq ipini tashlash imkoni bor. Rapiralarning 

harakati mikroprotsessor tomonidan boshqariladi va boshqa mexanizmlar bilan 

muvofiqlashtiriladi (Seyam, 2000). Zamonaviy toʻquv dastgohlarining assortimentlik 

imkoniyatlarini kengaytirish usullarini aniqlashga oid olib borilgan tadqiqotda 

(Yunusxodjaeva, et al., 2005) zamonaviy mokisiz toʻquv dastgohlarida kulachokli homuza 

hosil qiluvchi mexanizmlarning assortiment imkoniyatlarini aniqlash usuli taklif qilingan. 

Oʻzbekistonda mokisiz toʻquv dastgohlarini takomillashtirish va ularda toʻqima shakllanish 

jarayonida uchraydigan kamchiliklarni bartaraf etishga doir qator ilmiy tadqiqot ishlari olib 

borilgan.   

Material va metodlar Dunyo toʻqimachilik amaliyotida toʻqimalar sirtida yoʻl-yoʻl 

naqshlar hosil qilishning, asosan, ikki usuli mavjud. Birinchisi – toʻquv usuli bo„lib, rangli 

iplar yordamida yoki turli oʻrilishlar asosida bevosita dastgohdan turli oʻlchamdagi yo„l-yoʻl 

naqshlar shakllantiril- gan xom yoki tayyor toʻqima olishdan iborat. Ikkinchi usul – 

pardozlash usuli boʻlib, toʻquv dastgohidan olingan xom toʻqimalarda maʼlum texnologiyalar 

asosida yoʻl-yoʻl naqshlar hosil qilinadi. Toʻqimalar sirtida koʻndalang yoʻl hosil qilishdagi 

afzalliklar asoslanganligini (Doni- yorova, et al., 2022), (Doniyorova & et al., 2023) hisobga 

olib, toʻquv dastgohlarining assortimentlik imkoniyati asosida koʻndalang yoʻl-yoʻl 

toʻqimalarni loyihalashda, avvalo, oʻrilish turi va toʻqimalarning tuzilish koʻr- satkichlari 

tadqiq etildi. Toʻquv dastgohlarining homuza hosil qilish mexanizmi va elektron toʻqima 

rostlagichlarining texnologik imkoniyatlaridan samarali foydalanish uchun yoʻl-yoʻl naqshli 

toʻqimalar uchun oʻrilishlar loyihalandi. 

 
Toʻqima sirtida hosil boʻlgan koʻndalang yoʻl-yoʻl naqshlar, birinchi navbatda, bir 

qatlamli toʻqimalar oʻrilishi, xususan, sarja va satin oʻrilishlarini toʻqima uzunligi boʻyicha 

yonma-yon joylashtirish asosida hosil qilindi. Bunda har bir loyihalangan koʻndalang 

oʻrilishda 1-asos oʻrilishi uchun arqoq boʻyicha rapport 5 ipga, 2-asos oʻrilishi uchun arqoq 

boʻyicha rapport 10 ipga teng.  

Xulosa. Zamonaviy dastgohlar assortimentlik imkoniyatining yuqoriligi, bir turdagi as- 

sortimentdan ikkinchi turga o„tish tezli- gi ishchi enining kengligi bilan xarakter- lidir. 

Toʻquv dastgohlarida assortimentlik imkoniyati, asosan, homuza hosil qilish, toʻqimani 

tortish va oʻrash mexanizmlari- ning ishlash tartibi bilan bogʻliq. “SUN TEX” MChJda 

mavjud Itema firmasining R9500 toʻquv dastgohlarida kimyoviy ip- lar asosida yoʻl-yoʻl 

naqshli toʻqimalar ish- lab chiqarish uchun oʻrilishlar loyihalan- di va ishlab chiqarildi. Ishlab 

chiqarilgan namunalarning ekspluatatsion xossala- ri tadqiq qilinib, kimyoviy tolali koʻylak- 

bop, koʻylak-kostyumbop va kostyum- bop toʻqimalar uchun moʻljallangan GOST 29223-91 

xalqaro standartida belgilangan talablarga javob berdi. 

